
WALES-AH SYNOD PUIPATE ZIN

Rev. Dr C. Chawnghmingliana,
Synod Moderator leh Rev. C. Zoram-
mawia, Senior Executive Secretary-te
chu July ni 1-18, 2023 chhing khan
Presbyterian Church of Wales
General Assembly hmanpuiin Wales
ramah an zin.

MCC-IN HOSPITAL SUNDAY
PUALIN HUN HMANG

Ni 10.7.2023 khan Hospital Sunday
pualin MCC chuan zing devotion-ah
hun a hmang a; Dr. Lalthakima,
Director, Synod Hospital-in a hmanpui.
Hemi hunah hian MCC-a thawkte leh
zirlaiten Hospital Charity Fund puala
pawisa an thawh khawm %18,200/- chu
Hospital Director hnénah hian an hlan.

BOOKROOM REDUCTION SALE

July ni 10-22, 2023 chhling khan
Synod Bookroom chuan Sale Rdnpui
(Reduction Sale) a buatsaih a. Synod
Bookroom-a thil zawrh zawng zawng
5%—80%-a tlAwmin hralh a ni.

SAWMNA

Harhna Inkhawmpui vawi 9-na
chu Tuikual North Kohhranah August
ni 2527, 2023 chhlGingin neih thr a ni
a, thupui atan ‘I ramlo thleng rawh
se’ (Mt 6:10) tih a ni. Thlarau lama
thahnemngai apiang he Harhna
Inkhawmpuia lo tel tr hian kan sawm
acheu.

Rev. R.C. Lalnghakliana
Director
Synod Revival

NAUPANG THU INZIAHSIAK LAWMMAN SEM A NI

Kristian Naupang chanchinbu buatsaih, naupangte tdna ram pum huap thu
inziahsiak result chu ni 16.6.2023 (Zirtawpni) zan dar 7:30 khan Synfo Studio, Mission
Véng, Aizdwlah puan a ni a, B wmman sem nghal a ni. LAwmman sem lai hi Hruaina
Eng TV channel leh Synod Information Youtube channel-ahte live-a tihchhuah a ni.

He thu inziahsiak hi Synod Literature
& Publication Board (SL&PB) hnuaia
Kristian Naupang chanchinbu enkawltute
buatsaih a ni a. Thu inziahsiak hi hlawm
hnihah then a ni a: Beginner—Junior
Department-ah mi 76-in an thuziak an
theh 10t a; Intermediate—Senior Depart-
ment-ah mi 192-in an thuziak an theh [0t
bawk. Thuziakte hi Kristian Naupang
Editorial Board member-ten an en dik a
ni. He intihsiakna hi naupang leh
tleirdwlten thuziak leh chhiar kawngah te,
Mizo tawngah te hma an sawn phah
beisei avanga buatsaih a ni.

Lawmman 1-3-na dawngtute hnénah
pawisafai leh thuziak hlan a ni a. Chlng
mite baka a titha zual, a t& lamah mi
panga leh a lian lamah mi parukte hnénah
Consolation Prize, 3500 leh thuziak hlan
a ni bawk. LAwmman pawisafai hi a té
lam, Beginner—Junior Deparment-ah 1-na
5,000, 2-na 3,000 leh 3-na ¥2,000 pék
an ni a; a lian lam, Intermediate—Senior

Department-ah 1-na 37,000, 2-na X5,000
leh 3-na X3,000 pék an ni bawk.

Lawmman dawngtute chu héng mite

hi an ni:
I. Beginner-Junior Department
1-na : K. Zodinsangi

Primary Department, Ruallung Kohhran
2-na : Phillip H.K. Lalropuia

Junior Department, Aizawl Kohhran
3-na : Malsawmfeli

Junior Department, Falkawn, Rawpuichhip

Il. Intermediate-Senior Department
1-na : K. Lalduhawma
Intermediate Dept, Armed Véng N Kohhran
H.T. Lalrintlingi
Senior Department, Nursery Véng Kohhran
& Vanthangpuia

Senior Department, Zémabawk N Kohhran
: R.L. Malsdwmkimi

Senior Department, ITI Véngchhak Kohhran
& Malsdwmsangi
Senior Department, Vaivakawn Kohhran.

INKHAWM HUN INRUAL LO HI

Kum 2020 hma lam zawng kha
chuan, kohhran Pathian biak inkhdwm
hun, dar hmasa rik hun leh tan dar rik
hun hi a inangkhat hlawm viau thin kha
a ni a. Kum 2020 March thla tawp
atangin Covid-19 hripui léng avangin kan
inkhdwm hlei thei ta lo va. Hri Iéng a
Ziaawm deuhvin Pathianni chh(n lamah
vawi khat emaw, vawi hnih emaw te kan
han inkhdwm leh a, inkhdwm hun pawh
a rual hlei thei ta lo. Zan lam phei chu
kan inkhdwm thei lo rei hle a nih kha.

Kum hnih zet inkhdwm mumal thei
lova kan awm hnuah, hri léng a kiang
ta a, dan pdngngaia kan inkhdwm leh
theih hnu hian, inkhdwm hun a inang
lo zui ta thluah mai. Inkhawm hun ruat
hitualchhdng kohhran thuneihna chu
a ni tehmeuh va. Chutih rualin, véng
danga kohhrante ngaichdng hauh lova
inkhdwm hun kan tidanglam leh, khaw
khata awm si, inkhdwm hun inrual lo
zung hi that tldnna leh inpumkhatna
aiin, inkhuangrual lohna thlentu a ni
zawk thei. A bik takin Pathianni chhdn
lam hi a inang lo zual a. Chawhma
inkhdwm tan hun dar 10 te, 10:30te, 11
teania. Chawhnu inkhawm tan hun pawh
dar1te 1:30te, 2 te a ni ta thluah a.

Kan nunphung leh hun neih dan a
inang vek lo tih hre chunga mi dang
ngaihchan kan zir hi chu a tdl viau mai.
Ram pum huapa kan inkhai rualna tar
hi zawng hrdm hrdm ila, Synod thu leh
hla pawh ngaichang tlang zél ila, kohhran
Zia atan chuan a duhawm khawp mai.

SYNOD CHHAWMDAWLNA

Tan hnaia harsatna hrang hrang tawkte hnénah Synod Relief Fund atangin hetiang

hian chhawmdawlna pawisa pék a ni:

Khua Pék Chhiingkaw Pék

chhan zat zat
Sesawng Damlo, rualbanlo

leh harsa 5 50,000
Hunthar Damlo 110,000
Théntlang Kohhran Hall

k&ng siam thatnan 50,000
Biate Vénglai Kohhran Hall lungrem

chimsiamthatnén 20,000
Thuampui Kohhran Biak In chhak

Véngthar lamlungremnédn 20,000

I.T.I. Véng Khawsak harsa 2 20,000
Zohmun Damlo 2 20,000
Electric Véng Damlo 110,000
Leitan Damlo 110,000
Zokhawthiang Khawsak harsa 1 10,000
Chhingchhip Vénghlun Khawsak harsa 1 10,000
Zohmun Kawnzar In chhia 115,000

Khua Pék Chhiingkaw Pék
chhan zat zat

Vaikhawtlang Biak In lungrem chim
Kohhran siam that nén 20,000
Samtlang Damlo 110,000
Mimbung Damlo 110,000
Jubili Khawsak harsa 2 20,000
Zawngin Damlo 110,000
Plkzing Damlo 110,000
Tuitha Véng Khawsak harsa 1 10,000
Lungchhuan Damlo 110,000
Bazar Vénghlun, Blngtidng Damlo 1 10,000
Tuidam Damlo 110,000
Sialhdwk South ~ Damlo 110,000
Phainuam Damlo 110,000

Presbyterian Church of Myanmar-in Mocha
Cylone thlipui tuarte tanpuina tar an rawn dil angin
%3,00,000/- pék a ni bawk.

PES-IN HSLC RESULT THA LAWM: Ni
21.6.2023 chawhnu dar 1 khan J.M. Lloyd
Hall, Synod Office-ah Presbyterian
English School (PES) hnuaia HSLC result
tha lawm a ni.

He hun hiRev. R. Lalchangliana, Edu-
cation Board member-in a kaihruai a; Pu
C. Lalrinliana, Supervisor of Schools-in
inhmélhriattirna hun hmangin report a pe.
Rev. Dr C. Chawnghmingliana, Synod
Moderator-in thu sawiin sikul tithate
hnénah lawmman a sem a; Rev. Dr K.
Lallawmzuala, ES i/c Edn-in thu sawiin
mi mal tithate hnénah lawmman a sem a.
Luangmual Presbyterian English School-
in PES Theme Song an sa a, NI. H.
Lalremruati (Maruati) a zai bawk. Pi
ZirkGngi Chhakchhuak, Synod Education
Board Secretary-in lawm thu a sawi; Upa
Dr Laithanzauva, Synod Education Board
Member-in malsdwmnain hun a khar a ni.

Hemi hunah hian Distinction-a pass mi
73-te chu lawmpuina ¥10,000/- leh cita-
tion hlan an ni a. PES zirlai zinga HSLC
result-a Top 3-te tan X10,000/- bakah Spe-
cial Award siam a ni a, 1-na 36,000, 2-na
%5,000, 3-na 4,000 te a ni. LAwmman
dawngtute chu:

1. Lalngaihawmi d/o Lalhmingthara

Dérlawn PES
2. Lalnunpuii d/o Lalremruatkima (L)

Keifang PES, leh

C. Lalhriatchhdngi

d/o C. Lallianzuala, Republic PES

3. C. Lalawmpuia s/o Jenny Sangmawii
Muallungthu PES, leh

Lalchhanhima s/o K. Lalawmpuia
Luangmual PES

Hei bakah hian sikul titha pathumte
hnénah hetiang hian lawmman pék a ni:
1-na — Computer, Printer leh 36,000/-; 2-
na — Computer leh X6,000/-; 3-na — Com-
puter leh ¥3,000/-. Tin, pass kim vek sikul
zawng zawng hnénah lawmpuina 10,000
theuh pék a ni bawk.

Presbyterian English School (PES)
hnuaiah hian sikul 160 a awm mék a,
chling zinga sikul 35 chuan HSLC candi-
date an nei a. Exam beitu zawng zawng
zirlai 824-ah 735-in an pass a. Distinction-
ah 73, 1st Division-ah 273, 2nd Division-
ah 288, 3rd Division-ah 103 an ni a; a pum
pui pass percentage chu 89.20% a ni.

PES HOTU ZIN: Ni 27-29.6.2023 chhiing
khan PES hrang hrang — Sesawng, Thing-
sQlthliah, Tlungvél, Baktawng, Hualtu,
Chhingchhip, Khimtung leh Thingsal
Tlangnuamte tlawhin Pu C. Lalrinliana,
Supervisor of Schools chu a zin.

TIHDIKNA: Synod Newsletter June 2023 headline-
a ‘Kum 2022-2023 Synod sum khar fel a ni ta’
tihah khan A pum puia hmuh khai khAwmna’ tih
hnuaia ‘2021-2022’ tih kha ‘2022-2023’ tih tiir a
ni a. Khai khaiwmnaa pawisa zat dik lo pawh kha
office lamah siam that a ni tawh bawk e. Tihsual
palhah ngaihdam kan dil e. — Editorial Staff

Ral Vardea

Mi tam tak hi Ral Véngtu hnénah an lo
kal a. “Ral Véngtu, hménnia ‘In hausa’ tih
min hrilh kha kan la hmin kim thei chiah lo.
Sum ber kan neih loh chuan a dik thei ddwn
em ni? Sum chuan kan mamawh engkim a
lei theih a. Kan retheih avdngin kan
damloh chang pawhin damdawi ina
inenkawlna bill pék tdr pawh kan nei lo va,
a buaithldk a ni," an ti a.

R4l Véngtu chuan, “A nih leh in ke ding
lam kha tan ila, nuai za (100) ka pe nghal
ang che u, ke nei loten ke pakhat tal an
neih ve theih nén. Ke khing khat nuai zaa
lei duh an tam mai," a ti a. Mite chuan an
ke lehlam nuai zaa hralh chu an lo phal
hauh lo mai a, a then chuan, “Nuai sdng
(1,000) pawhin ka phal lo,” an ti bal bal
hlawm a.

Ral Véngtu chuan, “A nih leh, a nei loten
an hman tarin kut ding lam emaw, vei lam
emaw nuai za zélin, mit pakhat nuai za
zélin, kal pakhat nuai za zélin, thin them
nuaiza zélin, a eng emaw ber hralh phal in
awm em? Pawisa pék nghal zél in ni ang,”
a tileh a. Tu man an phal leh ta lo va.

R4l Véngtu chuan, “Pute u, ke lehlam
te, kut lehlam te, mit khing khat te, kal
lehlam te, thin them te nuai za pawhin in
hralh phal lo va, sum aiin in duh zadwk hi in
tidik e,” a ti a.

Mite chuan, “Ral Véngtu, tdnah chuan
hausakna awmzia kan hre ta e. Pathianin
fuke kimin min siam a, rim taka thawka,
kan mamawh thawk chhuak theiin min
siam bawk a. Chaw ei tui, mut tui, a awm
apiang ei in theiin min siam a, kan lo hausa
hle a nih tak hi,” an ti a, haw tdrin an
chhuak ta a.

R4l Véngtu chuan, “Pathian ram leh a
felna zawng hmasa rawh u. Thil dang chu
a pawimawh ang zélin pék belh in ni ang.
Tin, mahni kut lehlam nuai za pawhin in
hralh phal lo va. Inthlan ddwna in
zahawmna, dikna, hlutna leh rinawmnate
nuai khat pawh tling lova in hralh te hi lo
sim tawh rawh u,” tiin an kal tdr chu a chah
zui mawlh mawlh a. Mite chu lu bu tliar
tliar chungin an kal kiang ta a.

SYNOD HOSPITAL, DURTLANG THILPEK DAWNTE
(June 2023)

SYNOD Newsletter

I. CHARITY FUND
1. PiLalremi, ZEmabawk North 33,000
2. PuZodinliana, Mission VVéng 32,000
3. PuZonunséanga, Mamit 1,000
4. PuLalrohlua & Dr Lalmuanpuii Pachuau

te nupa, Vénghnuai 340,000
5. KTP, Falkland Branch 10,000
6. KTP, Bairabi Pastor Bial 5,000
7. Hunthar Kohhran Hmeichhia 20,000
8. Sihfa Pastor Bial Kohhran Hmeichhia 5,500
9. Khawzawl Dinthar Pastor Bial

Kohhran Hmeichhia 320,000
10. Ruantléng Pastor Bial

Kohhran Hmeichhia 330,000
11. Zémabawk Pastor Bial

Kohhran Hmeichhia 320,000
12. Vanbawng Kohhran 10,000
13. Hlimen Kohhran 320,000
14. Sialhawk Pastor Bial 320,000

Belh khawm %2,68,000
Il. THISEN PETUTE Unit zat
1. KTP, Chhinga Véng East Branch 34
2. KTP, Bingkéwn Véngthar Branch 51
3. KTP, Sihphir Branch 20
4. YMA, Tuikhuahtlang Branch 57

5. Apostolic Theological Institute, Durtldng 23
Belh khawm 185

I1l. THILDANG PETUTE

1. Leitan South K.P.P. — Surgical Ward tan IV
Stand 24.

2. Zémabawk Pastor Bial Kohhran Hmeichhia—
Grace Home tan X15,000/-

3. Hnahthial Pastor Bial Kohhran Hmeichhia —
Grace Home tan X2,000/-

4. Y.M.A., Hunthar Branch - Y.M.A. Day pualin
mitthi khuhna tdr puan 30.

5. DrLalrinliana Varte, Mission Véng - Palliative
Care tan X12,000/-

6. Luangmual Kohhran - Hospital t&n ¥50,000/-

LAWM THU SAWINA : Hospital mamawh chi hrang
hrang min petu chungah kan Lalpa Isua Krista
hmingin [dwm thu kan sawi e. Pathian malsdwmna
a léttam takin lo dawng theuh ang che u. Thilpék
pe duh tan a hnuaia hospital hotute phone number
tar lanah hian eng tik lai pawhin a biak theih e:
Director — 94361 54365 leh Nursing Superinten-
dent — 87298 58633.

Rev. R. Lalvulluaia
Chaplain, Synod Hospital, Durtlang

LAY LEADERS TRAINING ZO: SMTC Lay
Leaders’ Residential Training vawi 220-na
chu May 30-June 2, 2023 chhing khan
buatsaih a ni. Tun tumah hian Presbytery
pasarih — Aizawl Chhim, Sérlui, Teirei,
Tuipuiral, Tuirini, Zoram Pawn leh Aizawl
Chhimthlang Presbytery atangin Kohhran
Upa 40, kum 2019 leh a hma lama mite
leh kum 2020-a nemngheh mi 4-te an tel.

OPERATION NEHEMIA: Synod Revival
buatsaihin June ni 2—4, 9-11 leh 15-18,
2023 chhiing khan Aizawl khawpui chhldng
leh a chhehvélah Operation Nehemia neiin
Revival Speaker-te an chhuak a, mi 1,750
chuang hnénah rawng an bawl.

TRUST: Ni 22&23.6.2023 khan Pastor
quarters sak that tar leh chei that ngaite
enpuiin Kélkang, Champhai Véngthlang,
Kawlkulh, Saitual leh Sihfaahte Pu
Lalraménga Royte, J.E. a kal a; June ni
27-28, 2023 khan Kanhmun Pastor Quar-
ters sak tar enpuiin Pu Lalhriatrenga, J.E.
a kal bawk. Ni 4.7.2023 khan Lungleiah
Synod ram en felin Upa Thangliankhiima,
A.E. leh Pu J. Malsdwma, O/A-te an kal
bawk.

BIAK IN HAWNG: Ni 29.6.2023 khan
Jharkhand Mission Field-a Sindurpur Biak
In leh Silinghi Biak In thar chu Upa
Hmingthanga leh Upa Lallungmuana,
Electric Véng, Aizdwla miten an hawng
a. Ni 3.6.2023 khan Upa Hmingthangan
Jarya Biak In thar a hawng bawk. Héng
Biak In sakna sénso hi Upa Hmingthanga,
Electric Véng, Aizawlin a tum a ni.

CAMPUS MINISTRY: Rev. H.L.
Thianghlima, Director; Tv. Lalrinchhana,
Counsellor; Upa Lalnunsiama Khalthang,
Resource Person leh NI. Lalrinmawii,
zaithiamte chuan ni 22.6.2023 khéan
Ngopaah hun an hmang a; July ni 15&16
khan Zokhawtharah hun an hmang bawk.

REVIVAL: July 8&9, 2023 khan Lungpho
Bial Kohhran Committee Retreat
hmanpuiin Rev. R.C. Lalnghékliana,
Revival Director a kal.

FINANCE: Ni 9.7.2023 khan Hunthar
Kohhran, Aizawlah Finance Campaign
neiin Campaigner-te — Upa Lalrosanga
Kawlni leh Upa C. Ramtharnghéka te an
kal.

MUSIC RECITAL HMANG: Ni 29.6.2023
kh&n Synod Music School-a piano, violin
leh vocal zirlaiten Recital an hmang a,
zirlai 90 an tel. Recital hi Pu Lalchhdng-
liana, Worship Department Coordinator-
in hawngin Pathian hnénah a hlan a;
zirlaite chu fuihin, thuchah tawi a sawi.
Recital-ah hian zirlaiten an thiam thil an
entir a, vocal zirlaite chuan an zirlaia mi
hla an sa a, violin leh piano zirlaite pawhin
an zirlaia mi music an play a ni. Recital
hi Session/Semester zawhah neih thin a
ni a, zirlaiten an hlawkpui thin hle.

HEALTH SUNDAY & HOSPITAL SUN-
DAY: Ni 2.7.2023 kha Health Sunday &
Hospital Sunday (Damdawi In Pathianni)
a ni a. Health Sunday thupui chu ‘Upate
natna leh a enkawl dan’ tih a ni a; Hospital
Sunday thupui chu ‘Natna tinréng tidamtu
Isua’ tih a ni. Thupui sawi hian kohhran
22-ah Hospital-a thawktute an kal.

Synod 2022 report-a a lan danin Synod
Hospital, Durtlang leh John Williams Hos-
pital, Lungleia thawktu awm zat chu
hetiang hi a ni:

Synod Hospital, Durtlang

DOCHON ... 39
Nursing & College Staff .......... 220
Para Medical Staff...........c.c...... 34
Thawktu dang ..........ccccoceunenee. 197
Thawktu zawng zawng ........... 490
John Williams Hospital, Lunglei
DOCHON ... 4
Nursing Staff ... 22
Para Medical Staff.............c........ 9
Thawktu dang ........c.ccccovivennnee 27
Thawktu zawng zawng ............. 62

MSSU: Sunday School zirtirtu training
pein ni 8.7.2023 khan Khatla Kohhranah
trainer-te — Upa Lalros&nga Kawilni, Upa
K. Zoremsanga leh Upa H. Lalnghinglova-
te an kal a.

Ni 15.7.2023 khan Sunday School
zirtirtu training pein hetiang hian trainer-te
an chhuak bawk: Zémabawk Kohhranah
Upa K. Zoremsanga, Upa Lalrinawma Ralte
leh T.Upa Dr H.P. Lalropuia. Aibdwk Bialah
Pu Lalhmunzauva Tlau (Asst. Coordinator),
Upa K. Véanlalnghdka leh Upa R.
Vanlalhruaia. Sérchhip Véngchung
Kohhranah Upa Lalthanchh(inga, Upa
Zohmangaiha leh Upa Chawngkhima
Chawngthu.

ZIRLAI VILTU COMMITTEE-IN LAWM-
PUINA HLAN: Ni 29.6.2023 zan khan
Zirlai Viltu Committee buatsaihin Synfo
Studio-ah UPSC Preliminary Examination
2023-a tlingte lawmpuina leh fuihna hun
hman a ni. Rev. Dr K. Lallawmzuala, Exe-
cutive Secretary-in he hun hi a kaihruai
a; Rev. Dr C. Chawnghmingliana, Synod
Moderator-in lawmpuina a hlan a; Pu
Benjamina, ID&AS (Rtd)-in thu a sawi.
UPSC Preliminary Examination 2023-a
tlingte hnénah hian Zirlai Viltu Committee
chuan lawmpui nan leh an inbuatsaih zél
nan ¥50,000/- theuh a pe a ni.

BBA RESULT-AH MCC-IN TITHA:
Mizoram University hnuaia Bachelor of
Business Administration (BBA) Final Exam
result chu ni 23.6.2023 khan a chhuak a.
Mizoram Christian College (MCC) atanga
exam zawng zawng 19-ah 18-in an pass
a, Top 10-ah mi 4 an lang bawk. Tanah
hian MCC-ah zirlai 275 an awm a. Kum
2023-2024 Academic Session chu ni
3.7.2023 khén tan a ni. TOn session atang
hian National Education Policy (NEP) hman
tan a ni ang.

BA & BCOM RESULT-AH MCC-IN TITHA:
Ni 6.7.2023-a Mizoram University-in BA leh
BCom Final result a tihchhuahah MCC
chuan result tha tak a nei a. BA-ah mi 115
exam-in 101-in an pass a, pass pc 87.83%
a ni. Distinction-ah 22, 1st Divn-ah 66, 2nd
Divn-ah 13-in an pass. BCom-ah mi 10-in
exam-in 9-in an pass a, pass pc 90% ani.
Distinction-ah 4, 1st Divh-ah 4 leh 2nd Divn-
ah 1 an pass a ni.

MCC-IN SEMINAR BUATSAIH: Ni
27.6.2023 khan MCC-a Mizo Department
chuan Synod Conference Centre-ah Mizo
Kristian thu leh hla zir chianna a buatsaih
a. He hun hi Dr Lalhlimpuii, Asst. Profes-
sor & Head, Department of Mizo, MCC-in
a kaihruai a; Rev. Dr Vanlainghéka Ralte
chu khual lian a ni. Prof. R.L. Thanmawian
Mizo Literature chungchang a sawi hawng
a. Mizoram University leh Aizawla college
hrang hranga literature lama mi thiam eng
emaw zatin an thuziak an chhiar a. Sawi
hova, zawhna leh chh&nna hun hman a ni.

RAMTHAR CAMPAIGN: Ni 9.7.2023
khan Armed Véng North Kohhranah
Ramthar Campaign neiin Rev. R.
Lalhmingsanga, SMB Secretary leh
Synod Mission Choir-te an kal.

PHBS-IN GRADUATION DAY HMANG: Ni
16.6.2023 chawhnu dar 2 khan Presby-
terian Hindi Bible School (PHBS) chuan
Bawngkawn Kohhran Hall-ah Graduation
Day vawi 70-na a hmang. Inkhdwm hi Rev.
Zochhuanmawia, Principal-in a kaihruai a;
Upa Lalthahluna Ralte, SMB Coordinator-
in zirlai tithate hnénah certificate a hlan a;
Rev. R. Lalhmingsanga, SMB Secretary-
in thuchah a sawi. Synod Mission Choir
leh Aizawl West Il Masihi Sangati Area
Choir-te an zai bawk. Tun tumah hian zirlai
24-in tha takin an zir chhuak a ni.

SYNOD OM LEH MPC MANIPUR
HRUAITUTE INKAWM: Ni 3.7.2023 tlai
dar 4:30 khan Synod Offices Meeting (OM)
leh Mizo People Convention (MPC),
Manipur hruaitute chu Synod OM Room,
Synod Office-ah tlnlai Manipur buaina
chungchang an inkdwm a, mi 12 an tel.
Rev. V.L. Luaia Hranleh, Executive Sec-
retary leh Finance Officer-in inkawm hona
hi kaihruaiin tawngtaiin bul a tan a ni.

MPC hi Manipur-a Mizote thawh hona
tdra pawl din a ni a. Hnam leh hnam inkéra
buaina a lo chhuah pawha ban phar ber a
ni a, remna leh muanna a thlen theih nan
nasa takin an thawk thin. Manipur-a Zo
hnahthlak hrang hrang intél khawmna,
Indigenous Tribal Leaders’ Forum (ITLF)
din a ni a. ITLF-ah hian department hrang
hrang — Relief and Medical Department,
Steering/Advisory Committee, Media lam
changtu pawl, Volunteer/Defence, Legal
Cell, Women Wing, Finance Department,
Information and Publicity, Intelligence
Wing leh Students Wing-te a awm a.
Manipur buai vanga tlanchhiate enkawl
leh hliam tuarte enkawl hna hi Relief and
Medical Department hian a thawk nasa
hle a ni. Hetia ITLF-in hma a Iak lai hian
ITLF tirh ni lo, ITLF hminga vehbdr lo
khawnte lakah fimkhur tdrin an chah nghal
a. Mizo Synod chauh ni lo, N.E. India
huap (NEICC) emaw, PCIl General
Assembly hming emawa aw neih a tangkai
dan tarte sawi a ni bawk.

MPC hotute hian Manipur buaina tuar
nasa bertute chu Vaiphei leh Kuki an nih
thu an sawi a. Thurawn an mamawh thu
te sawiin, tanpuina pék dawnah pawh ILTF
kaltlanga pék a that tir thu an sawi.

Inkawm hona hi Rev. P.C. Pachhiinga,
Finance Officer-in tawngtaiin a khar a ni.

